
ZYRA PËR MARRËDHËNIE ME 
PUBLIKUN 

 

Komunikatë për shtyp  
 
 

Komandanti i KFOR-it, Gjeneral Erhard Bühler, mirëp riti studentët 

nga Instituti për Studime Politike dhe Evropiane  (ISPE) 

Sot, më 18 korrik 2011, Komandanti i KFOR-it, Gjeneral Major Erhard Bühler 

mirëpriti një grup prej 26 studentësh të ISPE-së (Instituti për Studime Politike 

Evropiane) në Shtabin Qendror të KFOR-it në Kosova Film, Prishtinë. Kjo vizitë 

është rezultat i bashkëpunimit të ngushtë në mes të ISPE-së dhe KFOR-it. Instituti i 

famshëm akademik është themeluar të ofrojë përkrahje në zhvillimin e arsimit 

universitar në vend, nëpërmjet studimeve dhe hulumtimeve shkencore, duke 

promovuar përkrahje në arritjen e standardeve të procesit të integrimit të Kosovës 

në BE, duke marrë pjesë në mënyrë aktive në promovimin e politikave sektoriale të 

njohura si standardet për integrim në BE.  

Gjenerali Bühler ka qenë veçse i ftuar nga drejtori i ISPE-së, Dr. Avni Mazreku disa 

herë për të ligjëruar mbi situatën aktuale të sigurisë dhe atë politike në Ballkanin 

Perëndimor dhe zhvillimin e ardhshëm të misionit të KFOR-it në Kosovë për panele 

të shkencëtarëve dhe grupe të studentëve të këtij institucioni. Ngjarja është pjesë e 

programit akademik të Komandantit të KFOR-it me të cilin ai dëshiron të përmirësojë 

diskutimin shkencor dhe njohurinë mbi sistemin e sigurisë kolektive dhe proceset  

politike, moderne dhe ato paqeruajtëse ushtarake në përgjithësi dhe për Ballkanin 

Perëndimor dhe Kosovën në veçanti. 

Studentët u njoftuan mbi organizatën dhe funksionet e Shtabit Qendror të KFOR-it 

dhe patën mundësi të vizitojnë infrastrukturën e kampit të Kosova Filmit. Pasi që 

panë konkretisht një anë të misionit paqeruajtës ushtarak, pjesëmarrësit e programit 

të ISPE-së ndoqën një ligjërim nga Komandanti i KFOR-it, Gjeneral Bühler. 

Fillimisht ata patën rastin të përjetojnë frymën historike kur Gjenerali Erhard Bühler i 

mirëpriti studentët në një vend shumë historik. Ata u mblodhën në dhomën ku për 

herë të parë u mbajt takimi kur trupat e NATO-s hynë në Kosovë në vitin 1999 dhe 

kur u mbajtën bisedimet në mes të NATO/KFOR dhe përfaqësuesve të ish UÇK-së.  

Në këtë brifing Komandanti i KFOR-it pikë së pari i njoftoi me të arriturat e 

zhvillimeve historike në Kosovë, duke mbuluar periudhën prej fundit të viteve ’90 deri 

sot: procesin paqësor, zhvillimin e kornizës politike dhe ekonomike, zhvillimin tragjik 

të vitit 2004 dhe përmirësimet shumë pozitive të sigurisë dhe stabilitetit gjatë viteve 

të fundit. Ai veçanërisht përshkroi zhvillimet të cilat ndikojnë në KFOR: ai ofroi një 

vlerësim të shkurtër se si organizata e tij ushtarake merret me situatën e tanishme të 

sigurisë në krahasim me fillimin e këtij misioni. Komandanti i KFOR-it shpjegoi se si 

gjatë viteve KFOR-i ka mbajtur rolin e tij si një forcë paqeruajtëse e paanshme, e 

dedikuar për të ofruar një ambient të qetë dhe të sigurtë në të gjithë territorin e 

Kosovës. Ai poashtu prezantoi situatën e tanishme, e cila shënohet nga të gjitha 

kushtet e përmirësuara të sigurisë nëpër tërë Kosovën, përveç disa rajoneve në veri. 

Këto përmirësime masive kanë një ndikim pozitiv në njerëzit të cilët jetojnë në 

Kosovë, si dhe në misionin e KFOR-it i cili ka adoptuar një strukturë të forcës së re. 

Komandanti ilustroi se si KFOR-i tani është i vendosur në dy Grupe Luftarake 

Shumëkombëshe dhe pesë Detashmente të Përbashkëta Rajonale, si dhe një 

Batalion Rezervë për Manovra Taktike i cili është drejtpërdrejt nën komandën e tij, si  

dhe forcat rezervë të stacionuara jashtë Kosovës, gjë që tregon se NATO-ja është e 

pregatitur për çdo skenar potencial. Ishte shkencërisht interesante për studentët të 

mësojnë se një organizatë ushtarake është një organizatë ekzistuese dhe në 

ndryshim të vazhdueshëm e cila adaptohet shpejt dhe në mënyrë fleksibile ndaj 

situatës së re dhe sfidave. Ata mësuan për sfidat për të organizuar në mënyrë 

efektive një sistem kompleks ushtarak i cili përbëhet nga ushtarë të 31 vendeve. Kjo 

ishte një befasi për ta që një sistem ushtarak i tillë funksionon shumë mirë. 

Komandanti i KFOR-it gjatë brifingut theksoi rolin të cilin KFOR-i e luajti gjatë viteve 

në forcimin e sigurisë në Kosovë dhe theksoi faktin e dëshmuar se siguria stabile 

ishte një parakusht esencial për zhvillimin e këtij vendi. 

Ai përmendi vendosmërinë e KFOR-it në ngritjen e Forcës së Sigurisë së Kosovës 

dhe në zhvillimet e kapaciteteve të saj themelore, siç janë kërkim-shpëtimi, 

menaxhimi i materialeve të rrezikshme, zjarrfikja dhe deminimi humanitar. 

Komandanti i KFOR-it ilustroi gjithashtu rezultatet e arritura duke iu falënderuar 

vendosmërisë së lartë të Policisë së Kosovës, e cila tani është me kompetenca të 

plota të ruajtjes së vijës së gjelbër në mes të Kosovës me Shqipërinë dhe me ish 

Republikën Jugosllave të Maqedonisë. 

Komandanti i KFOR-it përfundoi prezantimin e tij duke i përkujtuar studentët se sa 

është i rëndësishëm roli i sigurisë dhe se si më në fund në këtë mënyrë Kosova do 

të shkojë përpara. KFOR-i dhe Kosova janë një shembull i historisë se si një mision 

ushtarak mund ta rivendosë paqen dhe mund të kontribuojë jo vetëm në ndërtimin e 

shtetit, por të vendosë një sistem stabil të sigurisë në tërë rajonin. Sidoqoftë, procesi 

është shumë kompleks dhe nuk mund të reduktohet në operacione ushtarake. Për 

këtë arsye liderët ushtarakë kanë kontribuuar në procesin civil paqësor, pajtimin dhe 

ndihmën për të përmirësuar kornizën politike dhe ekonomike. Në këtë skenar roli i 

KFOR-it mbetet ende i vendosur për bashkëpunim të thellë me institucionet për të  

ndërtuar institucione demokratike në të mirë të të gjithë qytetarëve. Komandanti i 

KFOR-it rekomandoi që të bëhen më shumë hulumtime shkencore për të zhvilluar 

plane madhore për operacione të suksesshme paqësore. 

  


